
śrī subrahmaṇya bhujaṃga prayāta stōtraṃ 
 

bhajē'haṃ kumāraṃ bhavānī kumāraṃ 

gaḻōllāsi-hāraṃ namat-sadvihāram । 
ripustōma pāraṃ nṛsiṃhāvatāraṃ  

sadā-nirvikāraṃ guhaṃ nirvi-chāram ॥        1 
 

namāmīśaputraṃ japāśōṇa gātraṃ 

surārāti śatruṃ ravīṃdvagninētram । 
mahābarhipatraṃ śivāsyābjamitraṃ 

prabhāsvatkaḻatraṃ purāṇaṃ pavitram ॥       2 
 

anēkārkakōṭi prabhāva-jvalantaṃ 

manōhāri māṇikya bhūṣō-jvalantam । 
śritānā-mabhīṣṭaṃ niśāṃtaṃ nitāntaṃ 

bhajē ṣaṇmukhaṃ taṃ śarach-chandra-kāntam ॥      3 
 

kṛpāvāri kallōla-bhāsvat-kaṭākṣaṃ 

virājan-manōhāri śōṇāṃbu-jākṣam । 
prayōga pradāna pravāhaika dakṣaṃ 

bhajē kānti kāntaṃ parastōma rakṣam ॥       4 
 

sukastūri sindūra bhāsva-llalāṭaṃ 

dayā pūrṇa chittaṃ mahādēva-putram । 
ravīndūlla-sadratna rājat-kirīṭaṃ 

bhajē krīḍitākāśa gangādri-kūṭam ॥        5 

sukunda prasūnāvaḻī śōbhi-tāngaṃ 

śaratpūrṇa-chandra prabhā-kānti-kāntam । 
śirīṣa-prasūnābhi-rāmaṃ bhavantaṃ 

bhajē dēvasēnā-patiṃ vallabhaṃ tam ॥       6 
 

sulāvaṇya satsūrya kōṭi pratīkaṃ 

prabhuṃ tārakāriṃ dviṣaḍ-bāhumīśam । 
nijārka prabhā-dīpya-mānā-khilāśaṃ 

bhajē pārvatī-prāṇa-putraṃ sukēśam ॥       7 
 

ajaṃ sarva-lōka-priyaṃ lōka-nāthaṃ 

guhaṃ śūra-padmādi-danbhōḻi-dhāram । 
suchāruṃ sunāsā-puṭaṃ sach-charitraṃ 

bhajē kārtikēyaṃ sadā bāhulēyam ॥        8 
 

śarāraṇya saṃbhūta-mindrādi-vandyaṃ 

dviṣaḍbāhu sankhyā-yudha-śrēṇi ramyam । 
marut-sārathiṃ kukkuṭēśaṃ sukētuṃ 

bhajē yōgi-hṛtpadma-madhyādhi-vāsam ॥       9 
 

virinchīndra-vallīśa dēvēśa-mukhyaṃ 

praśastā-mara stōma saṃstūya-mānam । 
diśa tvaṃ dayālō śriyaṃ niśchalāṃ mē 

vinā tvāṃ gatiḥ kā prabhō mē prasīda ॥       10 
 

padāṃ-bhōja-sēvā samāyāta-bṛndā- 

raka-śrēṇi kōṭīra bhāsva-llalāṭam । 
kaḻa-trōlla-satpārśva yugmaṃ varēṇyaṃ 

bhajē dēva-mādhyaṃta hīna-prabhāvam ॥       11 

bhavāṃ-bhōdhi madhyē taraṃgē pataṃntaṃ 

prabhō māṃ sadā pūrṇa-dṛṣṭyā samīkṣya । 
bhavad-bhakti-nāvōddhara tvaṃ dayāḻō 

sugatyantaraṃ nāsti dēva prasīda ॥        12 
 

gaḻē ratna-bhūṣaṃ tanau maṃjuvēṣaṃ 

karē gnāna-śaktiṃ dara-smēra-māsyē । 
kaṭinyasta-pāṇiṃ śikhisthaṃ kumāraṃ 

bhajē'haṃ guhā-danya-daivaṃ na manyē ॥       13 
 

dayāhīna chittaṃ paradrōha-vṛttiṃ 

sadā pāpaśīlaṃ gurōr-bhakti-hīnam ।  
ananyā-valambaṃ bhavan-nētra-pātraṃ 

kṛpāśīla māṃ bhō pavitraṃ kuru tvam ॥       14 
 

mahāsēna gāṃgēya vallīsahāya 

prabhō tārakārē ṣaḍāsyāmarēśa । 
sadā pāyasānna priyastvaṃ guhēti 

smariṣyāmi bhaktyā kadāhaṃ vibhō tvām ॥       15 
 

pratāpasya bāhō nama-dvīra-bāhō 

prabhō kārtikēyēṣṭa-kāmapradēti । 
yadā yē bhajaṃtē bhavantaṃ tadaiva 

prasannaṃ sutōṣaṃ śriyaṃ tvaṃ dadāsi ॥       16 
 

apārē'ti dāridrya vārāśi madhyē 

bhramantaṃ janagrāha pūrṇē nitāntam । 
mahāsēna māmuddhara tvaṃ kaṭākṣā- 

valōkēna kinchit-prasīda prasīda ॥        17 

sthirāṃ dēhi bhaktiṃ bhavat-pāda-padmē 

śriyaṃ niśchalāṃ dēhi mahyaṃ kumāra । 
guhā chandra-tāraṃ suvaṃśābhi-vṛddhiṃ 

kuru tvaṃ prabhō mē manaḥ kalpasāla ॥       18 
 

namastē namastē mahā-śakti-pāṇē 

namastē namastē lasad-vajra-pāṇē । 
namastē namastē kaṭi-nyasta-pāṇē 

namastē namastē sadā-bhīṣṭa-pāṇē ॥        19 
 

namastē namastē mahā-śakti-dhārin 

namastē surāṇāṃ mahā-saukhya-dāyin । 
namastē sadā kukkuṭēśō'gni kētā- 

ssamast-āparādhaṃ vibhō mē kṣamasva ॥       20 
 

kumārāt-paraṃ karma-yōgē na jānē 

kumārāt-paraṃ karma-śīlaṃ na jānē । 
ya ēkō munīnāṃ hṛdabjādhi-vāsaha 

śivāṃkaṃ samāruhya satpīṭha-kalpam ॥       21 
 

virinchāya mantrōpadēśaṃ chakāra 

pramōdēna sō'yaṃ tanōtu śriyaṃ mē । 
yamāhuḥ paraṃ vēda śūrēṣu mukhyaṃ 

sadā yasya śaktyā jagad-bhīti dūram ॥        22 
 

yamāśritya dēvāḥ sthiraṃ svarga-pālāha 

sadōnkāra-rūpaṃ chidānanda-mīḍē । 
guha-stōtra-mētat kṛtaṃ tārakārēḥ 

bhujaṃga-prayātēna hṛdyēna kāntam ॥       23 

janā yē paṭhantē mahabhakti yuktāha 

pramōdēna sāyaṃ prabhātē viśēṣaha । 
najanmarkṣa yōgē yadā tē paṭhaṃtē 

manō-vānchi-tān sarva-kāmān labhantē ॥       24 

 

 

 

 

 

॥ iti śrī subrahmaṇya bhujaṃga prayāta stōtraṃ saṃpūrṇam ॥ 
 


